
Борӧвӧйса олысьяслӧн лоӧ ӧнія кадлы лӧсялана культура керка
Ухта районса Борӧвӧй посёлокын водзӧ выльмӧдӧны культура керка. Сьӧмсӧ вичмӧдіс «Газпром трансгаз Ухта» ичӧт кывкутана котыр. Кӧч тӧлысь 4 лунӧ дзоньтасян уджъяслӧн мунӧмӧн тӧдмасисны Коми Республикаса Юралысь Владимир Уйба да предприятиеса медыджыд директор, Коми Республикалӧн Каналан Сӧветса депутат Александр Гайворонский.
Культура керка – посёлокса олысьяслӧн прӧст кад коллявны радейтана ин. Тані уджалӧ матӧ 20 клубса чукӧртчӧм, кӧні занимайтчӧны 180 гӧгӧр морт. 1973 воын кирпичысь кыпӧдлӧм стрӧйбасӧ колӧ вӧлі капитальнӧя дзоньтавны.
2019-2020 воясӧ «Газпром трансгаз Ухта» ичӧт кывкутана котырӧн сетӧм сьӧм вылӧ вӧлі дзоньталӧма вевтсӧ да лэбула пыранінсӧ. Таво вичмӧдӧма сьӧм холл да йӧктан зал дзоньталӧм вылӧ, фасадсӧ кышӧм да кутан конструкцияяс вынсьӧдӧм вылӧ. Кутасны монтируйтны шонтан да электричествоӧн могмӧдан системаяс.
Кольӧм во карса сьӧмкуд сьӧм вылӧ вӧлі дзоньталӧма йирк кутӧдъяс да видзӧдысьяслы зал. «Ичӧт Чужан мулӧн культура» ставроссияса проект збыльмӧдӧм серти ньӧбӧма залӧ креслӧяс, сценалы «паськӧм» комплект, югзьӧдан да шыӧдан оборудование. Таво уджъяс мунӧны водзӧ, муниципалитетса сьӧмкуд сьӧм тшӧт весьтӧ дзоньталӧны культура керкаын меститчысь библиотека. 
Коми Республикаса Юралысь Владимир Уйба аттьӧаліс «Газпром трансгаз Ухта» ичӧт кывкутана котырӧн веськӧдлысьясӧс Ухталысь да ухтаса посёлокъяслысь социальнӧй инфраструктура сӧвмӧдӧмӧ зіля пырӧдчӧмысь.
«Зэв тӧдчана, мый ми вӧчам тайӧс ӧтлаын – республика, муниципалитет да миян уджъёртъяс. Ӧтлаын ми вежам олан условиеяссӧ бурланьӧ, медым миян каръяс да сиктъяс лоисны олӧм да уджалӧм вылӧ лӧсьыдджыкӧн да бурджыкӧн. Аттьӧала Александр Викторович Гайворонскийӧс сыысь, мый сійӧ оз прӧста пырӧдчы тайӧ уджас, но и ачыс водзмӧстчӧ, вӧзйӧ ассьыс отсӧг социальнӧй мытшӧдъяс разигӧн», - пасйис Владимир Уйба.

Жители Борового получат современный дом культуры
В посёлке Боровой Ухтинского района продолжается реконструкция Дома культуры. Работы проводятся на средства ООО «Газпром трансгаз Ухта». 4 сентября с ходом ремонтных работ ознакомились Глава Республики Коми Владимир Уйба и генеральный директор предприятия, депутат Государственного Совета Республики Коми Александр Гайворонский.
Дом культуры – место любимого жителями посёлка досуга. Здесь работает около 20 клубных формирований, в которых занимаются около 180 человек. Кирпичное здание учреждения 1973 года постройки требовало капитального ремонта.
В 2019-2020 годах в рамках договора пожертвования ООО «Газпром трансгаз Ухта» проведён ремонт кровли и входной группы с навесом. В этом году финансируются ремонт холла, танцевального зала, обшивка фасада, усиление несущих конструкций. Предстоит монтаж систем отопления и электроснабжения.
В прошлом году за счёт средств городского бюджета были отремонтированы чердачные перекрытия и зрительный зал. В рамках реализации Всероссийского проекта «Культура малой Родины» приобретены кресла для зала, комплект одежды сцены, световое, звуковое оборудование. В этом году работы продолжены, за счёт муниципального бюджета производится ремонт библиотеки, расположенной в доме культуры.
Глава Республики Коми Владимир Уйба поблагодарил руководство ООО «Газпром трансгаз Ухта» за активное участие в развитии социальной инфраструктуры Ухты и ухтинских посёлков.
«Очень важно, что мы делаем это вместе – республика, муниципалитет и наши партнёры. Совместно мы меняем условия жизни к лучшему, чтобы наши города и сёла становились комфортнее и уютнее для работы и отдыха. Благодарю Александра Викторовича Гайворонского за то, что он не просто активно участвует в этом процессе, но и проявляет инициативу, предлагая свою помощь в решении социальных вопросов», - отметил Владимир Уйба.
